
Byenveni nan  
Pwogram Chwa Lekòl Leta NCLB 2011-2012  

 
Chwzi yon bon lekòl pou pitit ou kapab yon bon eksperyans. Gid sa ap sèvi kòm yon resous pou ede w 

konprann pwogram Chwa lekòl leta dapre NCLB a epi l ap ba w zouti ou bezwen pou ede w pran bonjan 

desizyon. 

 

Elijiblite 
 

Pitit ou a elijib pou l patisipe nan pwogram Chwa lekòl leta dapre NCLB a paske yo te idantifye lekòl li a kòm 

yon lekòl Tit I ki bezwen Amelyorasyon School in Need of Improvement (SINI) pandan dezan oswa plis, oswa 

yon lekòl k ap pèfòme mal toutan Persistently Low Achieving (PLA) dapre kritè akonplisman Eta Nouyòk fikse. 

Pwogram chwa lekòl leta dapre NCLB a bay paran elèv ki elijib opòtinite pou mande yon transfè nan yon lekòl 

ki pa SINI oswa nan yon lekòl ki pa PLA.  

 
Elèv ki nan klas 5yèm ane kounye a nan yon lekòl nivo matènèl-5yèm ane pa elijib pou patisipe nan pwogram 

lan paske yo nan dènye klas yo nan lekòl la. Pa gen okenn elèv klas 8yèm ane ki elijib. Yo patisipe nan pwosesis 

Admisyon lekòl segondè Depatman edikasyon Vil Nouyòk New York City Department of Education (NYCDOE). 

 

Opsyon Transfè 
 

1) Rete nan lekòl ou ye kounye a. 

--OSWA -- 

2) Mande yon transfè nan yon lekòl ki pa SINI oswa PLA ki gen plas disponib pou pitit ou a.  

 
NYCDOE ap chèche jwenn yon lekòl ki gen plas ki ka ofri pitit ou a pwogram ak sèvis Edikasyon Espesyal yo 

rekòmande nan Plan Edikasyon Endividyèl Individualised Education Plan (IEP) li a dapre egzijans Lwa sou 

Edikasyon pou Moun ki gen Andikap Disabilities Education Act (IDEA), Chapit 504 Lwa sou Reyabilitasyon, ak 

Tit II Lwa pou Ameriken ki gen andikap Americans with Disabilities Act (ADA).  

 
Si w deside rete nan lekòl ou ye kounye a oswa si yo pa ka akòde demand transfè w la, pale avèk direktè lekòl 

la oswa ak pwofesè pitit ou a sou Sèvis Edikasyon siplemantè Supplementary Educational Services (SES) pitit ou 

a ka elijib pou l resevwa. SES ofri sèvis enrichment aprelekòl gratis tankou leson patikilye. 

Dat Pwogram Chwa Lekòl Leta NCLB 
pou 2011-2012  

 

 
Dat pwogram enpòtan yo 

 

 
Sware enfòmasyon pou paran 

 

 
 
 
 
 
 
 
 

 

Dat Aktivite 

28 Mas-31 Mas 
Sesyon enfòmasyon pou paran (gade pi ba a pou w ka konnen 
dat ak kote y ap fèt) 

Vandredi 8 Avril Delè pou soumèt Fòm aplikasyon pou transfè a 

Semèn 28 Out Y ap poste lèt sou desizyon demand transfè yo ba paran 

Borough Dat Lè Lokal lekòl Adrès 

Bronx Mèkredi 30 Mas 6PM – 8PM 
Roosevelt 

Educational Campus 
(Oditoryòm) 

500 East Fordham Road 
Bronx, NY 10458 

Brooklyn Lendi 28 Mas 6PM – 8PM 
Brooklyn High 

School of the Arts 
345 Dean Street, 

Brooklyn, NY 11217 

Manhattan Madi 29 Mas 6PM – 8PM 
Louis D. Brandeis 

High School 
145 West 84th Street 
New York, NY 10024 

Queens Jedi 31 mas 6PM – 8PM 
John Adams High 

School 

101-01 Rockaway 
Boulevard 

Queens, NY 11417 

Staten Island Mèkredi 30 Mas 6PM – 8PM 
New Dorp High 

School 
465 New Dorp Lane, 

Staten Island, NY 10306 

Pran Bonjan Desizyon 
Evalye pèfòmans lekòl la ak zouti ou jwenn pi ba a: 

 
NYCDOE ap chèche idantifye yon lekòl ki gen plas disponib ki ka ofri pwogram ak sèvis edikasyon espesyal pou 

pwogram IEP pitit ou a. Si pitit ou a resevwa yon opòtinite pou transfè, konpare opsyon transfè a ak lekòl pitit ou a 

ye kounye a lè w itilize zouti sa yo.   

 

Rechèch lekòl ki nan sit wèb NYCDOE a. Zouti School Search la pèmèt paran chèche yon lekòl byen presi ak 

jwenn aksè nan paj entènèt lekòl la. Paj entènèt chak lekòl gen enfòmasyon debaz sou jan pou kontakte l, sou zòn 

jewografik li ak sou pwogram li ofri ansanm ak links pou rapò ak estatistik lekòl la. W ap jwenn zouti School Search 

la nan paj dakèy NYCDOE: http://schools.nyc.gov  

Link ARIS pou Paran ARIS Parent Link (APL) se yon sistèm sou entènèt ki pèmèt paran gen aksè nan 

enfòmasyon sou pitit yo ke Achievement Reporting and Innovation System (ARIS) Vil Nouyòk bay edikatè yo. 

Kontakte koòdonatè paran lekòl ou a oswa koòdonatè APL lekòl ou a pou ka konnen kòman pou rantre nan APL la. 

Kòmanse seyon an nan http://www.arisparentlink.org. 

Rapò sou Pwogrè lekòl nan Vil Nouyòk enfòme fanmi sou fòs ak feblès lekòl la lè li konsantre sou pwogrè 

elèv yo te fè ane avan an. Nòt rapò sou pwogrè yo gen twa seksyon: Chak lekòl gen yon nòt ak lèt alfabè A, B, C, D, 

oswa F pou ede w konprann kòman kòman yon lekòl ap travay epi konpare l avèk lòt ki sanble avèk li. Pou w ka 

konnen plis sou Rapò sou pwogrè epi pou w jwenn Rapò sou pwogrè pou yon lekòl byen presi, ale sou: 

http://schools.nyc.gov/accountability  

Rezime sou Rapò Pwogrè Ane sa a lekòl yo ap resevwa yon rezime sou rapò pwogrè pou premye fwa. 

Nouvo rapò a fè yon rezime rezilta rapò pwogrè lekòl la. Li ede fanmi tou konprann rapò pwogrè a epi konprann 

enfòmasyon sou pèfòmans lekòl la. Itilize School Search NYCDOE epi klike sou “Statistics” pou wè Rezime rapò 

pwogrè lekòl la. http://schools.nyc.gov  

Sondaj Lekòl Vil Nouyòk (Sondaj sou anviwònman aprantisaj la) rasanble enfòmasyon 

pwofesè, paran ak elèv klas 6yèm-12yèm ane bay sou lekòl. Sondaj sou lekòl Vil Nouyòk la gen ladan opinyon 

kominote lekòl la parapò ak sekirite ak respè, atant akademik, kominikasyon ak angajman pwofesè, paran ak elèv 

nan chak lekòl. Rezilta yo disponib pandan tout ane a. Ale sou: http://www.nyc.gov/schools/surveys  

Evalyasyon Kalite ofri yon pwofil anpwofondè sou jan yon lekòl òganize pou sipòte reyisit elèv. Evalayasyon 

Kalite a mezire fason lekòl la evalye pèfòmans elèv, amelyore akonplisman elèv, satisfè objektif akademik ak plan 

pou fòmasyon estaf. Chak lekòl resevwa yon nòt jeneral pou evalyasyon Kalite - ki se “Trèbyen” “Well Developed”, 

“Byen” “Proficient”, “Pasab” Developing oswa “Medyòk” “Underdevelopped” Pou w ka gen aksè nan Evalyasyon 

Kalite pou yon lekòl presi ale sou: http://schools.nyc.gov/accountability  

 

http://schools.nyc.gov/
http://www.arisparentlink.org/
http://schools.nyc.gov/accountability
http://schools.nyc.gov/
http://www.nyc.gov/schools/surveys
http://schools.nyc.gov/accountability

Kesyon Moun Poze Souvan  
frequently asked questions (FAQ) 

 

Pwosesis Aplikasyon an  

Kòman pou m mande yon transfè chwa lekòl leta dapre NCLB? Si w vle mande yon transfè, tcheke “WI” nan 

seksyon ki make “ Demann pou transfè” sou Fòm aplikasyon pou transfè a.  

Siyen Fòm aplikasyon pou transfè a (li nan pake enfòmasyon pou paran an) epi voye l tounen pa lapòs nan dat 

vandredi 8 avril 2011. 

Èske se yon pwogram obligatwa? Non, nou ba w opsyon pou mande yon transfè pou pitit ou. Si w vle pou pitit ou a 

rete nan lekòl li ye kounye a, tcheke” NON, mwen pa ta renmen mande yon transfè” kote ki make “Demann 

transfè” sou Fòm Aplikasyon pou Transfè a.  

Kòman yo chwazi lekòl yo voye pitit mwen an? NYCDOE ap chèche jwenn yon lekòl disponib ki ka ofri pitit ou a 

pwogram ak sèvis Edikasyon espesyal yo rekòmande nan Plan Edikasyon Endividyèl Individualised Education Plan 

(IEP) li a dapre egzijans Lwa sou Edikasyon pou Moun ki gen Andikap Disabilities Education Act (IDEA), Chapit 504 

Lwa sou Reyabilitasyon, ak Tit II Lwa pou Ameriken ki gen andikap Americans with Disabilities Act (ADA).  

Èske yo garanti m ap jwenn yon transfè? Non, gen yon kantite plas ki limite nan chak lekòl. Lwa federal egzije pou 

NYCDOE bay priyorite pou elèv ki gen pi ba revni k ap pi mal pèfòme yo. 

Kòman m ap fè konnen ki nouvo lekòl yo ofri pitit mwen an? Y ap poste lèt sou desizyon pou transfè yo ak 

enfòmasyon sou nouvo lekòl la ba paran ki te fè demann transfè epi ki resevwa yon transfè. 

Si m resevwa yon òf transfè, èske mwen oblije aksepte l? Non, ou pa oblije aksepte òf transfè a.  

Lè m fin aksepte yon òf pou yon nouvo lekòl, èske sa se òf final la? Si yon elèv chanje sitiyasyon pou l kite 

edikasyon espesyal pou ale nan edikasyon jeneral pandan pwosesis klasman NCLB la, yo ka anile òf NCLB la. Anplis, 

si yon elèv pa satisfè kondisyon pou l chanje klas yo, yo ka chanje oswa refize l òf yo fè l dapre NCLB . 

Kisa k ap rive si m pa respekte delè a? Si w pa soumèt Fòm Aplikasyon pou transfè a nan delè a, n ap konnen ou 

chwazi pou pa mande yon transfè. Pitit ou a ap rete nan lekòl li ye kounye a. 

 

 

 

 

 

 

 



[5] 

Kesyon moun poze souvan 
 

Responsablite lekòl 
 

Poukisa yo idantifye lekòl pitit mwen an kòm yon “lekòl ki bezwen amelyorasyon”? Lwa federal NCLB egzije pou 

chak eta fikse nòm akademik elve ak objektif anyèl pou akonplisman. Pwogrè Anyèl Sifizan Adequate Yearly 

Progress (AYP) se minimòm nivo pèfòmans distri lekòl ak lekòl yo dwe reyalize chak ane pou satisfè objektif sa a. 

Lekòl Tit I ki pa satisfè objektif AYP nan ELA, Matematik, Syans ak/oswa pousantaj gradyasyon nan lekòl segondè 

pou omwen dezan, yo mete yo sou lis lekòl eta a ki bezwen amelyorasyon (SINI). Pandan kèk lekòl SINI bay bon 

rezilta pou plizyè elèv, yo pa amelyore ase rezilta pou tout elèv yo. Nan kèk lòt ka, yo mete lekòl sou lis SINI lè 

kantite elèv ki patisipe nan egzamen eta egzije yo pa ase. 

 

Poukisa yo idantifye lekòl pitit mwen an kòm yon lekòl “K ap kontinye pèfòme mal”? Lekòl eta idantifye kòm 

lekòl “k ap kontinye mal pèfòme” se lekòl ki sou lis SINI dapre Responsablite diferansye NCLB Differentiated 

Accountability, lekòl ki gen pi move pèfòmans konbine nan egzamen anglè ak matematik eta a epi ki pa fè pwogrè 

nan egzamen sa yo. Anplis, yo ka idantifye lekòl kòm lekòl k ap mal pèfòme tankou: lekòl presegondè ak segondè ki 

elijib pou lajan Tit I men ki pa resevwa yo, ak; lekòl ki gen pousantaj gradyasyon pi piti pase 60% pandan plizyè ane. 

 

Si pitit mwen an transfere nan yon nouvo lekòl, èske l ap kontinye resevwa SES? Non. Elèv ki elijib pou resevwa 

SES ap kontinye elijib si yo rete nan lekòl yo ye kounye a. Si w transfere pitit ou a nan yon lòt lekòl atravè pwogram 

Chwa lekòl leta dapre NCLB la, pitit ou a pa p elijib ankò pou resevwa SES paske li pa p nan yon lekòl SINI Tit I ankò. 

Pale avèk koòdonatè paran lekòl ou a pou w ka konnen plis sou SES. 

 
Yo egzije pou ekip IEP a reyini chak ane pou l evalye pwogrè pitit ou a. Yonn nan pati enpòtan nan reyinyon ekip IEP 

a se dokimante ladrès ak kapasite pitit ou a genyen kounye a, fikse objektif edikasyon ak detèmine ki sipò ak sèvis 

edikasyon espesyal y ap ofri l. Li enpòtan anpil pou oumenm ak lekòl la pataje enfòmasyon ak lide epi travay 

ansanm kòm yon ekip. 

Kesyon moun poze souvan 
 

Mwayen transpò 
 

Èske pitit mwen an ap resevwa transpò? Wi. Elèv edikasyon espesyal ki resevwa transpò pòtapòt dapre yon IEP ap 

kontinye resevwa transpò ki obligatwa si yo transfere nan yon lòt lekòl. Pitit ou a ap resevwa transpò (gade pi ba a) 

men tanpri sonje ke “Transpò”a ka yon otobis jòn oswa li ka yon MetroCard ki gen tarif konplè. Elèv ki transfere 

nan yon lòt lekòl dapre pwogram chwa lekòl leta volontè NCLB la ap resevwa transpò jiska dènye klas ki gen 

nan lekòl sa a. Tanpri gade tablo ki pi ba a pou w konprann règleman sou transpò NYCDOE pou transfè dapre NCLB: 

 

Èske pitit mwen an ap kenbe menm transpò a chak ane? Elijiblite pou transpò dapre NCLB ap depann sou nivo klas 

ak distans nouvo lekòl la. Paegzanp, yon elèv klas 2yèm ane ki transfere dapre pwogram chwa lekòl leta volontè 

NCLB a epi ki rete plis pase ½ mile men mwens pase 1 mile avèk nouvo lekòl la elijib pou Otobis jòn lekòl pou 

edikasyon jeneral. Lè elèv sa a kòmanse klas 3yèm ane li ta vin elijib pou yon MetroCard ki gen tarif konplè pou 

transpò piblik. 
 

Si m aksepte yon transfè pou pitit mwen an, èske y ap enfòme m sou transpò? Si w aksepte yon òf, ou ka kontakte 

Office of Pupil Transportation (OPT) pandan dènye semèn mwa out la pou enfòmasyon sou Otobis jòn nan (718) 

392-8855. Lè w voye Fòm Repons Transfè w la tounen nan delè yo bay la , sa pèmèt OPT pwograme elijiblite pou 

transpò atan. Si pitit ou a resevwa yon MetroCard, lekòl la ap bay li nan kòmansman ane lekòl la. 
 

E si nou demenaje apre pitit mwen an fin transfere nan yon lekòl dapre pwogram chwa lekòl leta volontè NCLB 

a? Si fanmi w demenaje apre pitit ou a fin transfere nan yon lekòl dapre chwa lekòl leta volontè NCLB a, pitit ou a 

ap resevwa transpò dapre nouvo adrès la lè yo itilize kondisyon elijiblite ki pi wo a. Tanpri fè sèten ou avèti lekòl la 

sou nouvo adrès ou a.  
 

E si pitit mwen an kite lekòl la li te transfere dapre chwa lekòl leta NCLB la? Yo pa garanti transpò yo bay pou 

edikasyon jeneral dapre NCLB. Si yon elèv kite lekòl la, elijiblite pou transpò ap fèt dapre règleman aktyèl NYCDOE.  
 

Kòman m ap fè konnen distans lakay mwen ak yon lekòl? Itilize HopStop kòm yon zouti pou estime wout ki pi bon 

an ak pou kalkile tan ak distans lakay ou avèk lekòl la. Asire ou konnen konbyen tan li pran pou rive nan lekòl ou 

chwazi yo sou aplikasyon w. http://www.hopstop.com  

Distans apye:  

Lakay ak lekòl 
Matènèl-klas 2yèm ane Klas 3yèm - 6yèm ane Klas 7yèm - 12yèm ane 

Mwens pase 1/2 mile 
MetroCard ki  

gen tarif konplè MetroCard ki  

gen tarif konplè 
MetroCard ki  

gen tarif konplè 

Plis pase 1/2 mile, mwens  

pase 1 mile 

Otobis jòn lekòl Plis pase 1 mile, mwens  

pase 1 1/2 mile Otobis jòn lekòl 

1 1/2 mile oswa plis 

Lòt Resous: Ki kote mwen ka jwenn èd? 
Koòdonatè paran nan lekòl ou a se yon resous valab. Ou ka jwenn nimewo telefòn lekòl ou a sou sit wèb NYCDOE a 

http://schools.nyc.gov/default.htm oswa lè rele 311.  

 

Ekip chwa lekòl leta volontè a travay nan Office of Student Enrollment epi li responsab pou aplikasyon  

pwogram chwa lekòl leta volontè NNCLB a. Nou la pou reponn kesyon w yo ak garanti ou jwenn enfòmasyon  

ou bezwen nan chak etap pwosesis la. Pou plis enfòmasyon sou Chwa lekòl leta, kontakte: (718) 935-2439, 

NCLB_PSC@schools.nyc.gov oswa ale sou: www.nyc.gov/schools/nclb  

 

Biwo Enskripsyon Elèv Borough Enrollment Office (BEO) jere enskripsyon, plas nan lekòl, transfè, ak sipò pou 

pwosesis admisyon. Gen enfòmasyon sou jan pou kontakte l nan paj 9 ak nan paj devan Fòm aplikasyon pou 

transfè a. 

 

Office of Pupil Transportation 

Pou plis enfòmasyon sou transpò, kontakte Office of Pupil Transportation nan (718) 392-8855 oswa ale sou sit 

wèb OPT a: www.nyc.gov/schools/Offices/Transportation  

 

 

 

Lis sa pou fè pou aplikasyon chwa lekòl leta a 

 Vizite lekòl ou ye kounye a pou verifye si enfòmasyon sou jan pou yo kontakte w kòrèk. 

 Byen li materyèl aplikasyon an ak manyèl enfòmasyon pou paran an avan w poste Fòm Aplikasyon pou 

Transfè a 

 Di si w ta renmen aplike pou yon transfè lè w chwazi WI oswa NON sou Fòm Aplikasyon pou Transfè a 

 Ekri non w epi siyen, mete dat la, epi bay yon nimewo telefòn ak adrès imèl ou. 

 Fè yon kopi Fòm Aplikasyon pou transfè a pou kenbe nan dosye pa w 

 Soumèt Fòm Aplikasyon Transfè a pa lapòs nan dat vandredi 18 avril 2011 pou pi ta 

 

 
 

 
 

http://schools.nyc.gov/default.htm
http://www.nyc.gov/schools/ChoicesEnrollment/ChangingSchools
http://www.nyc.gov/schools/Offices/Transportation

Glosè Chwa lekòl leta pou ane 2011-2012 
 

NCLB se yon lwa federal ki gen objektif pou amelyore edikasyon tout timoun. Li fè lekòl yo pran responsablite pou 

rezilta elèv yo, li bay paran posiblite pou yo fè pi bon chwa, epi li ankouraje metòd ansèyman ki bay bon rezilta.  

SINI (School in Need of Improvement) Yon lekòl yo idantifye kòm lekòl ki bezwen amelyorasyon se yon 

lekòl ki pa satisfè AYP pandan dezan yonn apre lòt.  

AYP (Adequate Yearly Progress) montre pwogrè satisfezan nan wout pou atenn objektif pèfòmans pou 

tout elèv. Pou lekòl yo fè AYP, yo dwe satisfè oswa depase minimòm patisipasyon elèv ak sa yo vize onivo 

pèfòmans akdemik pou egzamen eta a fè chak ane yo.  

PLA (Persistently Lowest-Achieving) Lekòl eta idantifye kòm lekòl “k ap kontinye pèfòme mal“ se lekòl 

ki sou lis SINI dapre Responsablite diferansye NCLB Differentiated Accountability, lekòl ki gen pi move pèfòmans 

konbine nan egzamen anglè ak matematik eta a epi ki pa fè pwogrè nan egzamen sa yo. Anplis, yo ka idantifye lekòl 

kòm lekòl k ap mal pèfòme tankou: lekòl presegondè ak segondè ki elijib pou lajan Tit I men ki pa resevwa yo, ak; 

lekòl ki gen pousantaj gradyasyon pi piti pase 60% pandan plizyè ane. 

IEP (Individualized Education Program) dekri sèvis edikasyon espesyal ak sèvis ki gen rapò ak 

edikasyon espesyal ki fèt espesyalman pou satisfè bezwen edikatif endividyèl yon elèv ki gen andikap. Yon IEP se 

dokiman ki sèvi kòm gid pou pwogram edikasyon yon elèv. Li gen ladan tout objektif, nivo aktyèl pèfòmans ak sèvis 

ki lye yo rekòmande pou elèv la.  

DBN (District Borough Number) se yon kòd Depatman edikasyon Department of Education(DOE) itilize 

pou suiv lekòl yo (Egzanp: The Earth School DBN – 01M364).  

ELA (English Language Arts) se pòsyon anglè egzamen leta a.  

SES (Supplemental Education Services) Elèv ki nan lekòl Tit I SINI pou 2yèm ane yo, Lekòl Tit I ki 

bezwen pran mezi pou amelyore pèfòmans Corrective Action Schools, lekòl Tit I k ap planifye pou restriktirasyon 

Schools Planning for Restructuring ak lekòl Tit I k ap restriktire Schools in Restructuring ki elijib tou pou pwogram 

manje midi federal gratis elijib tou pou SES gratis. SES gen ladan èd ratrapaj aprelekòl/wikenn oswa sèvis leson 

patikilye gratis.  

 Biwo Enskripsyon Borough yo 
 

Borough Biwo Enskripsyon  
Distri yo 

sèvi 
Nimewo pou 
enfòmasyon 

Bronx 1 Fordham Plaza, 7th Floor, Bronx, 10458 7, 9, 10 (718) 935-2178 

Bronx 1230 Zerega Avenue, Bronx, 10462 8, 11, 12 (718) 935-2278 

Brooklyn 1780 Ocean Avenue, Brooklyn, 11230 17, 18, 22 (718) 935-2313 

Brooklyn 415 89th Street, Brooklyn, 11209 20, 21 (718) 935-2331 

Brooklyn 1665 St. Mark's Avenue, Brooklyn, 11233 19, 23, 32 (718) 935-2340 

Brooklyn 
29 Fort Greene Place (BE12), Brooklyn, 11217  

Tanpri sonje: Pou edikasyon jeneral sèlman 
13, 14, 15, 16 (718) 935-2371 

Brooklyn 
131 Livingston Street, Brooklyn, 11201  

Tanpri sonje: Pou Sèvis Edikasyon  
Espesyal sèlman 

13, 14, 15, 16 (718) 935-4908 

Manhattan 
333 Seventh Avenue (12th Floor), New York, 

10001 
1, 2, 4 (718) 935-2383 

Manhattan 
388 West 125th Street (7th Floor), New York, 

10027 
3, 5, 6 (718) 935-2385 

Queens 
28-11 Queens Plaza North, Long Island City, 

11101 
24, 30 (718) 935-2386 

Queens 30-48 Linden Place, Flushing, 11354 25, 26 (718) 935-2391 

Queens 82-01 Rockaway Boulevard, Ozone Park, 11416 27 (718) 935-2401 

Queens 90-27 Sutphin Boulevard, Jamaica, 11435 28, 29 (718) 935-2393 

Staten 
Island 

718 Ocean Terrace (Building A), Staten Island, 
10301 

31 (718) 935-2402 

